
VENDIM
Nr.200, datë 4.3.2020

PËR KALIMIN NË PRONËSI TË BASHKISË VLORË TË PASURIVE
NR.44/269, NR.43/175 DHE NR.43/73, ME VENDNDODHJE NË ZONËN

KADASTRALE 8602, DHE PËR NJË SHTESË NË VENDIMIN NR.639, DATË
29.9.2007, TË KËSHILLIT TË MINISTRAVE, “PËR MIRATIMIN E LISTËS SË

INVENTARIT TË PRONAVE TË PALUAJTSHME SHTETËRORE NË
BASHKINË VLORË, TË QARKUT TË VLORËS”, TË NDRYSHUAR

Në mbështetje të nenit 100 të Kushtetutës dhe të neneve 3, 5, 7 e 8, të ligjit nr.8744, datë
22.2.2001, “Për transferimin e pronave të paluajtshme publike të shtetit në njësitë e qeverisjes
vendore”, të ndryshuar, me propozimin e ministrit të Brendshëm, Këshilli i Ministrave

VENDOSI:
1. Kalimin në pronësi të Bashkisë Vlorë të pasurive nr.44/269, nr.43/175 dhe nr.43/73, me

vendndodhje në zonën kadastrale 8602, me sipërfaqe të përgjithshme 1 059 m2, sipas formularit
të inventarizimit të pronave të paluajtshme shtetërore, planrilevimit kadastral dhe fragmenthartës
kadastrale bashkëlidhur këtij vendimi, me qëllim realizimin e funksioneve të saj për zbatimin e
projektit “Hapësirë parkimi 2 kate në shëtitoren nga fusha e sportit deri te tuneli”.

2. Në listën e inventarit të pronave të paluajtshme shtetërore, që i bashkëlidhet vendimit
nr.639, datë 29.9.2007, të Këshillit të Ministrave, “Për miratimin e listës së inventarit të pronave
të paluajtshme shtetërore në Bashkinë Vlorë, të Qarkut të Vlorës”, të ndryshuar, të shtohen
pronat e përcaktuara në pikën 1, të këtij vendimi.

3. Bashkisë Vlorë i ndalohet të ndryshojë destinacionin e pronave të përcaktuara në pikën 1, të
këtij vendimi, t’i tjetërsojë ato ose t’ua japë në përdorim të tretëve.

4. Ngarkohen Ministria e Brendshme, Bashkia Vlorë dhe Agjencia Shtetërore e Kadastrës për
zbatimin e këtij vendimi.

Ky vendim hyn në fuqi pas botimit në Fletoren Zyrtare.
KRYEMINISTËR

Edi Rama

